
”Нельга есці хлеб народа і 
грэбаваць ягонай мовай”. 

Ул. Караткевіч.

ПОГЛЯд РэдАКТАРА

Глядзіце:
Д’ябал б’е ў званы,
Святую медзь нахабна будзіць.
І хрысьцяцца набожна людзі,
І храму б’юць паклон яны.

А гук паднебны спакваля
Плыве прыглушана і роўна...
У пальцах д’яблавых вяроўка
Заціснута,
Нібы пятля.

Ён сам не ведае,
Чаму
Званы разгойдвае зацята.
А ціхі служка барадаты
Спрабуе памагчы яму.

Званы вызвоньваюць адно,
Як паўтараюць кліч ягоны –
І ўсё грамчэй грымяць праклёны,
А слова Бога не чутно.

І вернікі, 
Нібы слупы,
Стаяць,
Не бачачы нічога.
Дык што ж вы хочаце ад Бога?
Ён не глухі і не сляпы.

Ён вас пазбавіць ад віны,
Каб толькі вера не аслабла.
Аднак ці ён даруе д’ябла,
Які нахабна б’е ў званы?..

Генадзь Бураўкін.

Другая палова лютага была 
насычаная падзеямі як у 

Беларусі, так і ў свеце. У Егіпце 
народ прымусіў сысці дыктатара, 
які кіраваў краінай амаль 30 
гадоў. Зараз полымя афрыканскіх 
рэвалюцый перакінулася на Лівію. 
Тамтэйшы дыктатар Каддафі 
сыходзіць не збіраецца і распачаў 
у краіне грамадзянскую вайну. Ужо 
ёсць тысячы забітых. Выказванні 
Каддафі ў чымсьці нагадваюць 
выказванні сп. Лукашэнкі. Вось 
цікавыя паралелі: “Апазіцыя – 
гэта бандыты і наркаманы. За 
беспарадкамі стаяць замежныя 
элементы. Туніскія і егіпецкія 
найміты таксама тут, і пры тым 
яны ўзброеныя. Яны хочуць 
расчляніць і падзяліць нашу 
краіну. Спецслужбы раскрылі 
шпіёнскую сетку, якая складаецца 
з грамадзян іншых арабскіх 
краін.” А вось словы беларускага 
прэзідэнта: “Падзеі 19-га снежня 
лішні раз пацвердзілі, што супраць 

нашай краіны была арганізавана 
сапраўдная змова. Калі б сітуацыя 
павярнулася такім чынам, што над 
краінай навісла рэальная пагроза, 
я б не спыніўся перад тым, каб 
выкарыстоўваць Узброеныя сілы.”  

У Беларусі вынесены першы 
прысуд за падзеі на Плошчы. Каб 
застрашыць тых, хто яшчэ ў турме, 
Васіля Парфянкова пакаралі 
чатырма гадамі строгага рэжыму. 
Матэрыяльныя страты за разбітыя 
вокны і пашкоджаныя дзверы 
былі кампенсаваны апазіцыяй. 
Сродкі на тое былі сабраны ў 
Менску цягам некалькіх дзён. З 
турмы выпусцілі пад падпіску аб 
нявыездзе чарговага кандыдата 
ў прэзідэнты – Алеся Міхалевіча. 
Але каля трыццаці чалавек 
застаецца за кратамі ўжо трэці 
месяц. Сярод іх Мікалай Статкевіч, 
Павал Севярынец і Анатоль 
Лябедзька. 

У лютым рост цэнаў у Беларусі 
пабіў усе рэкорды. Значна выраслі 

кошты на цукар і грэчку. З першага 
лютага ўведзены новыя цэны на 
паслугі ЖКГ. Паднялася плата за 
газ і электраэнергію. Зараз балон 
звадкаванага газу каштуе 41 430 
рублёў (быў 33 140). У інтэрнэце 
прашла інфармацыя аб будучым 
падаражанні паліва. Цэны на 
яго могуць падвысіцца адразу 
больш чым на 10%. Тым больш, 
што апошні раз цэны на бензін 
змяняліся 12.05. 2010.

Аб’яўлена аб тым, што з 1-га 
сакавіка ўводзяцца свабодныя 
цэны на прадукты харчавання. 

З 1-га ліпеня 2011-га года 
ўводзяцца новыя мыты на 
аўтамабілі, ўвезенныя з-за мяжы. 
Яны будуць вышэй у чатыры разы 
за існуючыя сёння.

Міністр фінансаў Беларусі 
заявіў, што звальненне 10 – 
15% супрацоўнікаў бюджэтных 
арганізацый дазволіць ашчадзіць 
больш за 600 мільёнаў даляраў. 
(Цяпер у краіне налічваецца каля 

мільёна бюджэтнікаў.) 
Міжнародны валютны фонд 

выказаў думку, што Беларусь 
жыве не па сродках і ёй была б 
карысна дэвальвацыя рубля на 
8%. З чым не пагадзіўся кіраўнік 
Нацбанка П.Пракаповіч. На яго 
думку, курс рубля за год не ўпадзе 
больш чым на 8%.

У той жа час дзяржава просіць 
новыя крэдыты. Яна хоча 
пазычыць 9 мільярдаў даляраў 
у Расеі на будаўніцтва АЭС, а на 
пражыццё ўзяць 2 мільярды ад 
ЕўрАзЭС і 700 мільёнаў пазычыць 
у Кітая.  

Апазіцыя ж абмяркоўвае 
сцэнар правядзення свята 25-
га сакавіка – Дня Беларускай 
Народнай Рэспублікі (БНР). У гэты 
дзень у 1918-м годзе ўпершыню ў 
свеце было заяўлена аб стварэнні 
незалежнай краіны Беларусь. 
Афіцыйная ўлада ад гэтай даты 
пакуль што адхрышчваецца.

Г.Станкевіч.

Сярод  пераліку святаў гэтае павінна 
святкавацца ў Беларусі са слязьмі 
на вачах. Або ніяк не святкавацца. 

Калі меркаваць па зменах, якія адбыліся ў 
гэты дзень на БТ і АНТ, то апошняе падышло 
са 100 % дакладнасцю. Як і раней, усе пера-
дачы ў гэты дзень вяліся на мове краіны-
суседкі. Як і раней, усе чыноўнікі, не вы-
ключаючы галоўнага, у гэты дзень не рабілі 
аніякіх намаганняў, каб паказаць сваю зане-
пакоенасць моўнай сітуацыяй у Беларусі. 

А вось на месцах падшавяліліся. У некалькіх 
сельскіх бібліятэках і бешанковіцкай ра-
ённай зрабілі выставы. То бок, падабралі 
кніжкі, якія расказваюць, што, аказваецца, 
ёсць такая мова. Праўда, з кожным годам, 
дзякуючы старанням усенародналюбімага, 
на ёй гаворыць усё менш і менш людзей. 

Сапраўды, апошні перапіс паказаў, што 
колькасць беларусаў, якія адмаўляюцца 
гаварыць на сваёй мове няўхільна рас-
це на карысць мовы суседняе краіны. 
Павялічваецца штогод прыкладна на 1 %. За 
пятнаццаць гадоў кіравання сп.Лукашэнкі – 

на 15% стала менш людзей, якія пачуваюць 
сябе беларусамі. Адны адышлі ў краі, адкуль 
няма звароту, іншыя толькі нарадзіліся і іх, 
згодна з “пажаданнем народа”, вучаць на 
мове краіны-суседкі. 

А вось на нелюбімым Захадзе такіх 
васальскіх народаў, што адмаўляюцца ад 
сваёй мовы на карысць суседняй, наогул не 
існуе. І прэзідэнтаў, што горача выступаюць 
на чужой мове перад сваімі грамадзянамі, 
таксама бракуе. Затое там ёсць недасягаль-
ны для нас узровень жыцця і несаўковы 
менталітэт, які дапамагае простаму чала-
веку раскрыць свой патэнцыял не толькі ў 
колькасці выпітага алкаголю, і, акрамя сва-
ёй, засвоіць яшчэ і замежную мову. А то і 
дзве. 

Бальшыня насельнікаў сённяшней 
Беларусі размаўляе на паўзамежнай мове, 
вельмі падобнай чымсьці на беларускую, 
але абсалютна чужой беларусу. 

Разбітая ж на выбарах апазіцыя 
наладзіла ў гэты дзень агульнанацыяналь-
ную дыктоўку. Яе пісалі ў Менску і Гомелі, 

Магілёве і Віцебску. І няхай сабе не дзесяткі 
ці сотні тысяч беларусаў адгукнуліся на тую 
прапанову, але ж з маленькага ручаёчка па-
чынаюцца вялікія рэкі. 

Вы спытаеце, а як я правёў гэтае свята? 
Адказваю: вечарам арганізаваў невялікі кан-
цэрт. Сам для сябе. Паспяваў свае любімыя 
песні. Чытачы “Крывінкі”, мусіць, не веда-
юць, што з мінулага году існуе неафіцыйная 
забарона на мае выступленні ў грамадскіх 
установах. То бок, кіраўнікі не маюць права 
запрашаць Станкевіча да сябе, а калі я сам 
праяўлю ініцыятыву, то знойдзецца прычы-
на, каб мне адмовіць. Так наша ўлада абера-
гае вашы вушы ад шкодных песень на род-
най мове.   

P. S. У раённым аддзеле адукацыі, куды я 
звярнуўся 18-га лютага з просьбай адзна-
чыць  свята ў навучальных установах раёна, 
зрабілі круглыя вочы. Маўляў, калі мы не 
ведаем пра тое свята, то яго і не існуе зусім! 
Вось, каб паперу зверху прыслалі – гэта 
іншая справа...

Г.Станкевіч.

У сувязі з праблемай размяш-
чэння газеты “Крывінка” на партале 
http://haradok.belarda.org/  наша 
газета стала будзе размяшчацца 
на партале http://kamunikat.org/ 
, дзе зацікаўленыя грамадзяне мо-
гуць яе спампаваць са старонкі: 
http://kamunikat.org/kryvinka.
html , што у каталагу “Пэрыёдыка” 
для далейшага выкарыстання. 

ПаДзеі лютаГа

Наша дзіцяча-юнацкая 
спартовая школа 
арганізуе шмат роз-

ных спаборніцтваў. Кожны тыд-
зень тут праводзяцца розныя 
чэмпіянаты, першынствы, або 
проста турніры. На пляцоўках 
ці рынзе кіпяць нежартоўныя 
жарсці. 

Апошнімі спаборніцтвамі , 
сведкам якіх мне давялося 
стаць, былі гульні па валейбо-
ле сярод юнакоў да Дня аба-
ронцы Бацькаўшчыны, што 
праводзіліся ў нядзелю 20-га 
лютага. Няхай сабе ў турніры 
ўдзельнічала толькі тры ка-
манды  (дзве з Бешанковіч і з 
Астроўна), але яны падаравалі 
ўсё, што можа прынесці спорт: 

радасць, эмоцыі, настрой. Ця-
гам чатырох з паловай гадзін 
на пляцоўцы ішла барацьба за 
перамогу. Кожная гульня цяг-
нулася больш гадзіны. Супернікі 
не хацелі саступаць, бо каманды 
былі амаль што роўныя па сілах.

Усё было добра, але было адно 
але. Я быў ці не адзіны глядач, 
які, акрамя дырэктара спор-
тшколы, трэнераў і суддзяў, 
прысутнічаў на гульні. У раён-
ным цэнтры з насельніцтвам 
каля 9 000 чалавек не знайш-
лося 30-40 заўзятараў, якія б 
стварылі дадатковую атмасферу 
свята. Атрымоўваецца дзіўная 
карціна: тыя мерапрыемствы, 
што рэгулярна праводзяцца 
ў раёне, патрэбны толькі трэ-

нерам ды спартоўцам. Наша 
інфантыльнае грамадства зусім 
не цікавіцца спортам, і не толькі 
ў плане асабістага ўдзелу, але і 
нават у якасці балельшчыкаў-
заўзятараў. 

Мне здаецца, што без 
адміністратыўных рычагоў спра-
ву з месца не скранеш. Калі наша 
раённая адміністрацыя можа 
арганізаваць дзесяткі аўтобусаў 
і тысячы людзей на лён, то чаму 
ж яна не можа арганізаваць 
абавязковае пардстаўніцтва 
на спаборніцтвах хаця б  па 
два- тры чалавекі з арганізацыі. 
Здаецца, толькі таму, што ёй 
глыбока пляваць на тое, што бе-
ларусы сёння пераўтварыліся 
ў выміраючую нацыю. Калі 

старшыню райвыканкама і яго 
шматлікіх намеснікаў можна 
спаткаць на льняных палетках і 
нельга ўбачыць у спартовай залі, 
аб чым гэта сведчыць? Толькі аб 
тым, што за лён яго могуць тур-
нуць з работы, а за спорт пакуль 
што не. 

А што каштуе распраца-
ваць сцэнар правядзення 
такіх спаборніцтваў з удзелам 
заўзятараў, дзе прадугледзіць 
конкурсы, віктарыны, гульню ў 
“спортпрагноз” і т.п. Скажыце, 
ад каго тое залежыць, што мы 
жывём цёмна і сумна? Ну, не ад 
аднаго ж толькі начальства.

Г.Станкевіч.

дЗІўНЫЯ сПАБОРНІЦТВЫ

Д’ябал б’е 
ў званы

Культурная ПаДзея

Вырашым ПраБлему  

Пад такой назвай у парку 
імя Ткачэнка 26-га лю-
тага адбыліся раённыя 

спартовыя спаборніцтвы па лыжных 
гонках. Кажуць, што спаборніцтвы 
тыя былі абсалютнай копіяй аблас-
ной лыжні, што адбылася тыдзень 
раней. Іхняй адметнасцю стала тое, 
што спаборніцтвы праводзіліся ся-
род кіраўнікоў калектываў асобна, 
а сярод шараговых – асобна. Хто 
аўтар такой ідэі – невядома, хаця, 
думаецца, не абышлося без падказкі 
з Менску. Яшчэ можна дадаць, што ў 
час раённых спаборніцтваў не стаяў 
такі дзікі холад, і таму спартоўцы 
не вымярзалі, як тое было тыдзень 
таму. 

Спаборніцтвы адкрыў стар-
шыня Савета народных дэпутатаў 
Г.М.Шведаў. Адкрыў, праслухаў 
гімн, папіў гарбаткі з тэрмасаў, што 
налівалі бясплатна, сеў у службовую 
“Волгу” і памахаў адтуль праз акенца 

народу ручкай. А народ змагаўся за 
перамогу. 

Здаецца, і лыжнікаў было ня 
шмат, максімум сотні паўтары, а 
старты расцягнуліся аж да паловы 
першай. Першымі на старт выйшлі 
кіраўнікі-мужчыны, за імі кіраўнікі-
жанчыны. Калі ж чарга дайшла да 
перадпенсійнага ўзросту, дзень 
пераваліў за поўдзень. 

Я стартаваў а пачатку першай 
гадзіны. То бок, дзве гадзіны да стар-
та бадзяўся па парку або грэўся каля 
вогнішча. Старт давалі на соней-
ку, дзе было ўжо цёпла. Але пасля 
старту лыжня ішла пад шаты елак, 
дзе тэмпература была градусы на 
тры-пяць ніжэйшая. Лыжня была 
зроблена ў адзін след, так што, калі 
ты кагосьці даганяў, абагнаць было 
неяк. 

Карацей кажучы, у параўнанні 
з 1985-м годам, калі я тут стартаваў 
упершыню, змены былі мінімальнымі. 

Нават расейскую папсу “круцілі” тую 
ж. Хіба што колькасць удзельнікаў 
значна знізілася. Так, сярод мужчын, 
каму за сорак, стартавала толькі 11 
чалавек. Як і тры гады таму, пера-
можца атрымаў 20 000, але цяпер 
узнагародзілі і прызёраў: другі пры-
зёр атрымаў 15 000, трэці – 10 000.

Якія прапановы хацелася б 
зрабіць па свежых слядах гэтай 
лыжні. Па-першае, узнагароджваць 
трэба ўсіх удзельнікаў мерапрыем-
ства. Калі з трохсот ўдзельнікаў кож-
ны атрымае па 10 000, ахвяраваць 
прыйдзецца ўсяго трымя мільёнамі 
рублёў. Зэканоміць такую суму мож-
на і на фейерверках 3-га ліпеня, 
можна менш грошай выкідваць у па-
ветра. А вось калі кожны выйшаўшы 
на старт атрымае хаця б мізэр, у 
людзей будзе стымул для ўдзелу. А 
калі выйдзеш усёй сям’ёй, то і “за-
робак” будзе ў разы большы. Зда-
ровы лад жыцця трэба выхоўваць, 

і выхоўваць трэба сістэматычна. 
Той, хто не хварэе, не паліць і мае 
добрыя спартовыя кандыцыі, той і 
працуе па-другому. Гэтыя траты аку-
пяцца вельмі хутка.

Па-другое, спаборніцтвы трэ-
ба пачынаць не з гонак кіраўнікоў, 
а са спаборніцтваў людзей 
перадпенсійнага і пенсійнага 
ўзростаў. Бо ім складана па дзве-
тры гадзіны быць на нагах. Моладзь 
можа стартаваць і пазней. Яны мо-
гуць і патусавацца.

Па-трэцяе, лыжныя спаборніцтвы 
толькі б выйгралі ў відовішчнасці, 
калі б праводзіліся лыжныя эстафе-
ты, можна нават і змешаныя. Кожнае 
прадпрыемства для гэтага мусіць 
выставіць усяго па чатыры чалавекі. 
Няўжо мы не наберам столькі люд-
зей? Вось тады можна пабачыць, 
як бегае райвыканкам і спарто-
вы аддзел, ПМК і ЖКГ.  А колькі 
балельшчыкаў будзе! І якія жарсці 

будуць на лыжні!
Па-чацвёртае. На свяце павінен 

быць абавязковы пракат лыжаў, бо 
не ўсе ж маюць той інвентар свой. 

Апошняе. Думаецца, што лыжня 
павінна быць пракладзена не адной 
“нітачкай”, а мінімум дзвюма. Яшчэ 
лепш, калі траса будзе рыхтавацца 
спецыяльнай тэхнікай, каб можна 
было прайсці і каньковым ходам. 
Калі наш чарговы старшыня райвы-
канкама будзе лыжнікам, то мары 
пра спецтэхніку для падрыхтоўкі 
трас не пакажуцца такімі ўжо 
недасягальнымі.

Жыць трэба цікава, святкаваць 
святы не дзеля птушачкі ў планах, а 
весела, з выдумкай.

Г.Станкевіч.
P.S. Асобная падзяка 

спартыўнаму аддзелу, які прыклаў 
шмат намаганняў для таго, каб гонкі 
адбыліся.

БешанКоВіцКая лыжня –2011

Апошнія два паслянавагоднія месяцы цэны імкліва 
ірвануліся ўвысь. Пэўна, няма такіх прадуктаў, якія за 
гэты час не падаражалі. Абсалютны рэкорд паставіла 
грэчка, якая ў дзяржгандлі зараз каштуе звыш 16 000 за 

кілагарам. 
“Крывінка” дае параўнальныя кошты некаторых 

прадуктаў у бешанковіцкім “Універсаме” і на рынку ў 
беларускіх рублях (нядзеля 27.02. 2011).

Вырашым ПраБлему

ноВы ГоД– ноВыя 
Платныя ПаСлуГі

Дзе што КуПіць

У Беларусі настолькі цяжкое 
фінансава-эканамічнае становішча, 
што чыноўнікі не рызыкнулі 
адмяніць платныя паслугі, якія ле-
тась былі навязаны бюджэтным 
арганізацыям. Нягледзечы на тое, 
што паслугі тыя крайне непапу-
лярныя ў народа, кіраўнік кожнай 
школы павінен штомесяц даваць 
справаздачу аб іх выкананні. 

Школам нашага раёна далі за-
данне на 2011 год атрымаць тых 
паслуг аж на 441 мільён беларускіх 
рублёў. Калі 181 мільён з гэтай 
сумы – бацькоўская плата, як бы 
ўзаконены спосаб дабывання гро-
шай, то на 260 мільёнаў павінны 
“напрацаваць” менавіта школь-
ныя калектывы настаўнікаў. Калі 
ж улічыць, што дзеткі не хочуць 
хадзіць і на бясплатныя секцыі і 

кружкі, то не трэба спадзявацца, 
што яны панясуць грошы і валам 
паваляць на платныя. 

Тым не менш, гімназія і цэн-
тральныя школы № 1 і № 2 мусяць 
дзесьці здабыць за год адпаведна 
19, 23 і 22 мільёны. Перад гэтымі 
сумамі зусім смешна выглядаюць 
узносы маленькіх сельскіх шко-
лак: нейкі мільён – другі за год. 
Але гэтыя школкі маюць свае пра-
блемы: дзеткі, што навучаюцца 
тут часта не могуць здаць грошы 
за штомесячныя абеды ў памеры 
двух-трох тысяч рублёў. Настолькі 
нізкія заробкі маюць іхнія бацькі. А 
таму плаціць за нейкія дадатковыя 
паслугі яны яўна не будуць. 

Выйсце з становішча дырэк-
тары школ знаходзяць адно: 
яны аддаюць назад грошы, якія 

выдаткоўваюцца настаўнікам на 
метадычную літаратуру. За іх усё 
адно годнай кніжкі не купіш: 7 500 
рублёў – не тыя грошы, з-за якіх 
можа разгарэцца сыр-бор. Але ж 
за дзяржаву крыўдна: Лукашэн-
ка так стараецца дабавіць усім 
заробкі, а мясцовыя чыноўнікі 
не разумеюць ягоныя патугі, а 
ўсялякімі сродкамі выграбаюць 
тыя капейкі з настаўніцкіх кішэняў. 
То бязвыйгрышныя білеты латарэі 
прымусяць выкупіць, то на Чыр-
воны крыж з паўмесяцам ахвяра-
ваць, а зараз яшчэ і на бязбеднае 
жыццё чыноўнікам. Бо адкуль 
жа тыя знойдуць грошы на свае 
мільённыя аклады? 

Думаецца, наперадзе нас чакае 
яшчэ цікавейшае.

Г.Станкевіч.

незвычайныя 
канікулы

З 14-га лютага школьнікі 
Пяцігарскай школы амаль цэлы 
тыдзень не наведвалі родную 
школу. І справа не ў тым, што баль-
шыня дзетак раптам захварэла. 
Яны былі здаровыя і не спужаліся 
нават вялікіх маразоў. Дзеткі рэ-
гулярна складвалі кніжкі ў свае 
ранцы, падымаліся ні свет ні зара 
і выходзілі на прыпынак, чакаючы 
аўтобуса ў бок Улы. Але, пастаяўшы 
з паўгадзіны на 20 – 25-ці градус-
ным марозе, яны ішлі дахаты. У 
школу дабіраліся толькі мясцо-
выя, пяцігарскія, і стрыжаўскія, 
якіх падвозілі бацькі. 

Аўтобус маршруце Бешанковічы 
– Ула не адмянялі, ён штодзень 
хадзіў, толькі вось са значным 
спазненнем. Такім чынам, наша 
аўтакалона № 21 зрабіла дзецям 
своеасаблівы “падарунак”. А таму 
якраз пасярэдзіне найдаўжэйшай 
чвэрці дзеткі атрымалі магчы-
масць перавесці дыханне, сабрац-
ца з астатнімі сіламі, каб паспяхова 
скончыць трэцюю чвэрць.

У панядзелак, 21-га лютага, ма-
роз крыху зменшыўся і школьнікі 
аўтобуса ўсё ж дачакаліся. Якое 
ж было іх здзіўленне, калі напры-
канцы гэтага дня дзеткі пачулі 
зногзбівальную навіну: на цэлы 
тыдзень ва ўсіх навучальных уста-
новах нашага раёна аб’яўляецца 
карантын. 

І гэта пры тым, што колькасць 
забалелых складае адзінкі. А ў 
некаторых школах, напрыклад, у 

Паўазерскай, дзеткі толькі-толькі 
перасталі хварэць і ў поўным 
складзе прыйшлі ў школу, каб 
працягваць навучанне. Хто і чым 
кіраваўся, аб’яўляючы той ка-
рантын – невядома. Ёсць дум-
ка, што мела месца звычайная 
чыноўніцкая нядбаласць, калі 
каманда з Віцебска спускаецца 
на месцы без уліку канкрэтнай 
сітуацыі.

Ёсць і другое тлумачэнне. Спра-
ва ў тым, што ходзяць чуткі, што 
на час карантыну настаўнікі бу-
дуць атрымоўваць не ўвесь свой 
аклад, а толькі 80% ад яго. То бок, 
у раённым маштабе атрымаецца 
значная эканомія сродкаў, ніяк не 
менш 10 мільёнаў. У наш жабрацкі 
час бюджэт краіны лопаецца па 
швах, бо толькі адзін з сошкай, а 
сямёра з лыжкай. Лыжкі тыя ніхто 
скарачаць не збіраецца, наадва-
рот, колькасць лыжкароў расце, 
як грыбы пасля дажджу. Вось у 
нечую “разумную” галаву і магла 
прыйсці ідэя паправіць раённы 
бюджэт за кошт настаўнікаў. А што, 
слушна. Зіма, грып, карантын – хто 
тут стане разбірацца. Вось толькі 
дзеткі ў нас здаровыя. І патрэбы 
ў тым каранціне няма. А такая 
кімсьці вельмі чаканая эпідэмія 
можа пачацца значна пазней. Бо 
грып мае такую асаблівасць: ён за-
павольвае сваё развіццё ў халод-
нае надвор’е, а вяртаецца ў адлігу. 
Дажывём да сакавіка – пабачым.

Г.Станкевіч. 

Калі еДзе начальніК

КніГа СКарГаў

у цэнтры ўВаГі

Адгадайце, колькі разоў на год навед-
вае раённае начальства Пяцігарскую 
школу? Правільна, даволі рэдка. Як 

кажуць у народзе, гады ў рады. Месца тут не 
рыбнае, лавіць тут нечага. А цяпер другая за-
гадка: што адбываецца, калі начальства навед-
вае школу цягам аднаго тыдня тры дні запар? 
Цяжкавата адказаць? Тады адкрыю таямніцу: 
па ульскай трасе павінен праехаць начальнік, 
вышэйшы за раённага.

Самае цікавае, што час праезда таго 
начальніка становіцца вядомы мясцовым 
чыноўнікам за пару тыдняў. То бок, часу, 
каб навесці элементарны парадак і пры 
неабходнасці падфарбаваць траву – хапае. 
Вось тады і пачынаецца мітусня. На раённым 

штабе прымаецца пералік прэвентыўных мер, 
якія, на думку раённых чыноўнікаў, засцера-
гуць іх ад небяспекі. 

Спачатку на дарогу адпраўляюцца 
дарожнікі. Так зрабілі і ў Пяцігарску: накіравалі 
сюды дарожную брыгаду, якая цягам двух 
дзён шчыравала на дарозе. Гэта не бяда, што 
справа адбывалася ўзімку, у студзені ці лютым. 
Залапіць найбольшыя выбоіны можна ў любую 
пару года. У нас рабочы люд прыстасаваны 
да любой непагадзі. А то крый Божа калыхне 
начальніцкі аўта не ў той бок, ды патрэбную 
думку вытрасе з разумнай галавы. Што тады 
мы, смертныя, будзем рабіць, калі тая думка 
недзе згубіцца? 

Потым на трасу выязджае раённае началь-

ства, каб сваім вокам кінуць улева-управа з 
вакна свайго легкавіка: раптам штосьці трэба 
пабяліць ці ліквідаваць. Напрыклад, да пер-
шага прыезда сп.Косінца летась каля вёскі 
Мамойкі ліквідавалі сасонку. Так яна, бедная, 
і ляжала ў снезе пад адхонам два месяцы, 
“упрыгожвала” краявід. 

Але галоўная мэта папярэднягя аб’езду 
вось якая: трэба наведаць усе “аб’екты”, што 
размешчаны пры дарозе. Мала што ўзбрыдзе ў 
разумныя галовы высокага начальства. А што, 
як Пяцігарскую школу наведае? А там тэмпе-
ратура ў класах ніжэй 10 градусаў. Дарожкі не 
пасыпаны пяском. Ды такіх дробязей, з-за якіх 
можаш паляцець з работы – сотні. Тут на пле-
чы дарэктара школы тэлефонным званком усе 

іх не перакладзеш. Вось і едуць па маршруту 
начальства візытанты, каб засцерагчы свае па-
сады ад небяспекі.

А Пяцігарская школа? Тут усё пакуль бяз 
зменаў. Нягледзечы на брыкет, якім зараз 
топяць, тэмпература ў класах нават да 15 
градусаў не падымаецца. У спартовай залі – 
менш 10. Тут не пагрэешся, з мячыкам не па-
скачаш, бо няма ў нас валейбольных мячыкаў. 
Як і пары сапраўдных лыжаў, каб заняцца 
чымсьці на вуліцы. Вось каб тыя начальнікі не 
палілі ўпустую дзяржаўны бензін, забяспеч-
ваючы бяспеку сваёй пасады, а паклапаціліся 
пра дзетак, знайшоўся б і мячык, і лыжы. Ды не 
тым клопатам занятыя іхнія галовы.

Г.Станкевіч.

назва прадукта   “універсам”   Бешанковіцкі рынак
Рыс 0.9 кг    4 100 – 5 240    3 520 – 3 800
Грэчка 0.9 кг    15 890    11 000
Мука, 2 кг     3 850 – 4 130   3 500 – 4 150
Малако 1 л    1 790 – 1 920   5 000  (за тры літры)
Смятана 0.4 л 18 – 20 %   3 040 – 3 280    3 500 – 4 000  (за 0.5 л)
Як бачна з табліцы ўсе без выключэння тавары тан-

ней можна набыць на рынку. У дзяржганлі цэны на пра-
дукты харчавання застаюцца на 10 – 40 % вышэйшымі. 
Што датычыцца прыватных шапікаў, то кошты на пра-

дукты харчавання там розныя. Ёсць выпадкі, што яны 
вышэйшыя, чым у дзяржгандлі, але ў асноўным таксама 
значна ніжэйшыя.               

л.Паўлава.

Итак, согласно данным Белстата, реальная 
(с учетом инфляции) зарплата в январе 2011 
года снизилась на 12,9% по сравнению с дека-
брем 2010 года.

Цифры также гласят: номинальная средне-
месячная заработная плата в январе 2011 
года составила Br1409,6 тыс. против Br1595,9 
тыс. в декабре, сократившись на 11,7%, или на 
Br186,2 тыс.

Если же перевести наши зарплаты в долла-
ры США, то от декабрьских 532 долларов в ян-
варе останется лишь 468,2 доллара. Такие вот 
невеселые метаморфозы.

На это в принципе можно было бы воз-
разить, что подобное случается каждый год. 
Всевозможные декабрьские надбавки всег-
да значительно «обесценивают» следующую 
январскую зарплату. Но вот незадача: такого 
существенного снижения, как в этом году (на 
целых 12,9%!), за последние, даже кризисные 
периоды зафиксировано еще не было. Напри-
мер, в январе 2010-го реальная начисленная 
заработная плата по сравнению с декабрем 
2009 уменьшилась на 9,2%.

Как-то не вяжется все это с бравыми речами 
президента относительно возросшего благо-
состояния нашего народа. Недавно процве-
тающая Беларусь на глазах просто начинает 
увядать.

Хотя с другой стороны, а разве кто-то обе-
щал, что и после выборов зарплата белорусов 
будет все те же 500 долларов?

Похоже, что мало кого удивило такое за-
метное «похудание» собственного кошелька. 
В этой связи, белорусы, наверное, чуть ли не 
единственная нация, которая не радуется оче-
редному повышению зарплат, зная, какими 
последствиями это в результате обернется. И 
это еще лишь цветочки уже изрядно подвяв-
шего процветания.

Павел Дмитриев.

Радость после предвыборного увеличе-
ния зарплат длилась, увы, недолго. И вот 
уже Беслстат сам констатирует: реаль-
ная зарплата снизилась в январе на 12,9%, 
«похудев» с 532 долларов в декабре до 468,2 
долларов в январе. А разве кто-то обещал, 
что после выборов зарплата будет такая 
же высокая? 

ЧАс ПАЗЫТЫўНАЙ АЛЬТэРНАТЫВЫ 
аляксандар мілінкевіч

«мадэль, пабудаваная лукашэнкам, ня 
мае ніякіх пэрспэктываў»

Наш народ усё больш становіцца закладнікам 
хваравітай спробы ўтрымацца ля ўлады любым 
коштам з боку аднаго чалавека, якому даўно 
пара на адпачынак. Мадэль, пабудаваная ім, 
ня мае ніякіх пэрспэктыў. Краіне як паветра па-
трэбныя перамены.

Ці можа сёньня дэмакратычная апазыцыя 
захапіць палітычную ініцыятыву і пакласьці 
канец рэжыму, заняпад якога бачны нават 
школьнікам? Не, пакуль ня можа. Але яна 
здольная гэта зрабіць пры ўмове, што выпра-
цуе прывабнае, зразумелае і пераканаўчае для 
бальшыні беларусаў бачаньне краіны і будзе па-
сапраўднаму народнай.

Сёньняшні стан рэчаў у апазыцыі можна 
акрэсьліць як ашаломленасьць, пахмельле пась-
ля эўфарыі ды ілюзій і пэўную дэзарыентацыю. Да 
гэтага, у прыватнасьці, спрычыніліся далёка ня 
лепшыя паводзіны некаторых саманадзейлівых 
лідэраў, якія, з розных прычын, своеасабліва 
павялі сябе ў час выпрабаваньняў. 

Па-чалавечы, гуманістычна, можна і трэба 
зразумець, дараваць ім, але палітычна плян-
ка заўсёды павінна быць высокай — гэта ў 
інтарэсах нашага народа і будучыні краіны. 
Бо заніжаная плянка вядзе да дэградацыі ды 
ўсёдаравальнасьці. А ў палітыцы трэба на-
вучыцца адказваць за свае заявы, дзеяньні, 
хаўрусы ды сродкі, якія атрымліваеш, асабліва 
калі яны зь «невядомых» крыніцаў і іхняя задача 
— наняць палітычных шабашнікаў на цьмяныя 
эгаістычныя або небеларускія мэты.

Сытуацыя 2006 году таксама была няпро-
стай, але іншай. Жорсткі перасьлед у час збо-
ру подпісаў і агітацыі. Галоўныя сілавікі па БТ 
папярэджвалі, што будуць разглядаць Плош-
чу як збор тэрарыстаў. Адміністрацыйных 
арыштаў, звальненьняў з працы і выключэньняў 
з унівэрсытэтаў тады было значна болей, чым ця-
пер. Апазыцыя, як і ў 2001-м, вылучыла адзінага 
кандыдата. Што праўда, вельмі позна, меней 

чым за паўгода да дня выбараў. І аб’яднаньне 
было няпоўным. Частка дэлегатаў не прызнала 
рашэньне Кангрэсу дэмсілаў. Але ўсё ж каман-
да «адзінага» налічвала больш за пяць тысяч 
актывістаў, і яны актыўна адпрацавалі ў абса-
лютнай большасьці раёнаў. 

Плошча была магутнай — па-над 30 тысяч 
мужных грамадзянаў. Галоўнае — быў адзіны 
сцэнар. На ўсіх сходах і на тэлебачаньні я казаў: 
«Рэальных выбараў няма, у дзень галасаваньня 
— на Плошчу. Абяцаю, што яна будзе мірнай». 
Мы ведалі, што толькі мірная Плошча мае шанец 
на прыход новых людзей, і не плянавалі паходы 
па горадзе. 

Бо толькі мірная Плошча давала шанцы на 
прагрэсію колькасьці маніфэстантаў у наступ-
ныя дні і на пераможны вынік. 

Старыя партыйныя кіраўнікі сказалі: «нам 
не патрэбны адзіны лідэр, мы ўсе лідэры» 

Тым ня менш пасьля тых выбараў у большасьці 
дэмакратаў не было пачуцьця паразы. Мы 
даказалі, што ёсьць свабодная Беларусь. Была 
вера, што гэта толькі першая стратэгічная пры-
ступка для Аб’яднаных дэмакратычных сілаў. 

Дзякуючы Плошчы паўсталі БЕЛСАТ і ра-
дыё «Рацыя». Была заснавана польская пра-
грама падтрымкі рэпрэсаваных студэнтаў імя 
К.Каліноўскага. Практычна ўсе адлічаныя «за 
палітыку» з ВНУ атрымалі магчымасьць працяг-
нуць навучаньне ва ўнівэрсытэтах сямі краінаў 
Эўропы. Гэта разбурала страх у моладзі. Што 
праўда, значна меншымі былі нашыя посьпехі па 
працаўладкаваньні палітычных беспрацоўных у 
Польшчы і ў нашай краіне. 

Мы спрабавалі аб’яднаць у дзейнасьці 
шматлікіх новых актывістаў, якія складалі аб-
салютную большасьць на Плошчы, абвясьцілі 
аб стварэньні руху «За свабоду», які меўся 
аб’яднаць усіх прыхільнікаў пераменаў у 
краіне на агульнай пазапартыйнай пляцоўцы. 
Эўразьвяз вітаў мірную спробу пратэсту, у тым 
ліку праз прысуджэньне тагачаснаму адзінаму 
кандыдату ад апазыцыі прэміі Эўрапарлямэнту 
«За свабоду думкі» імя Андрэя Сахарава.

Аднак арыентацыя на Ўсход і зайздрасьць 

партыйных босаў, якія думалі перадусім пра аба-
рону сваіх вотчынаў ад эфэмэрнага «рэйдэрска-
га захопу», прывялі да Кангрэсу-2007 і рашэньня 
аб ратацыйным кіраўніцтве АДС. Як казалі ў той 
час старыя партыйныя кіраўнікі: «Нам не патрэ-
бен зараз адзіны лідэр, мы ўсе лідэры». 

Галоўным галаўным болем АДСных «рататараў» 
стаў не рэжым, а былы адзіны кандыдат, які за 
кароткія тэрміны атрымаў добрую вядомасьць 
у краіне і за мяжой. Наш заклік абраць на гэтым 
Кангрэсе аднаго ці новага, ці старога лідэра для 
рэальнай супольнай працы быў заблякаваны. 
Здабытак 2006 году расьцерушыўся ўсімі намі. 
З вышыні сёньняшняга дня відавочна, што ра-
тацыйная безадказнасьць і прывяла да «параду 
кандыдатаў» на выбарах-2010. 

Не шкадую аб маім рашэньні, якое я 
абгрунтаваў нежаданьнем гуляць у чужыя 
сцэнары, дзе толькі адзін актор, рэжысэр і 
пастаноўшчык. Ведаю, што ў значнай часткі 
актывістаў было расчараваньне і неразумень-
не майго кроку. Яшчэ раз прашу прабачэньня ў 
маіх прыхільнікаў. Але час паказаў, што маё ра-
шэньне было правільным. 

Пра Плошчу. Адзіная пераможная стратэгія 
Плошчы ў варунках кансалідаванага дыктатар-
скага рэжыму — гэта паступовае нарастаньне 
мірнага пратэсту. Перад Плошчай 2010 году 
шмат хто ня раз казаў: мы пойдзем да канца, 
мы не паўторым памылак мінулай кампаніі. Не-
дахоп мінулай кампаніі — гэта недастаткова 
вялікая колькасьць пратэстоўцаў, а не адсут-
насьць радыкальных дзеяньняў. Так, калі ёсьць 
упэўненасьць у сваёй перамозе, калі адчуваеш, 
што яе скралі, калі на вуліцы выходзіць пера-
можная колькасьць выбарцаў, тады належыць 
дзейнічаць рашуча і наступальна. 

Пры гэтым павінен быць адпаведны плян з 
ацэнкай рызыкаў і мэханізмамі, каб іх пазьбя-
гаць. А калі большасьць не за табой, калі няма 
аднаго канкрэтнага пляну, калі няма добра на-
ладжанага кантролю за паводзінамі натоўпу, 
дзе заўсёды хапае правакатараў, дык тады 
ты не суб’ект, а аб’ект. Cui prodest, хто най-
больш скарыстаў зь няўдалай Плошчы-2010 і 

дзяржаўнага тэрору? Адказ ясны для кожнага: 
тыя сілы, якія ня хочуць унутранага грамадзкага 
дыялёгу ды эўрапейскай інтэграцыі Беларусі. Як 
з Усходу, так і ўнутры краіны.

«мы ўсе сталі сьведкамі страху і 
разгубленасьці рэжыму»

Але сьнежаньскія падзеі паказалі, што ў 
краіне ёсьць нязломны грамадзянскі дух, 
што шмат хто гатовы адкрыта дэманстраваць 
сваю маральную і канкрэтную салідарнасьць 
з ахвярамі рэжыму, што беларусы могуць, калі 
трэба, самаарганізавацца, каб дапамагаць тым, 
хто патрапіў пад рэпрэсіі карных органаў. Гэта 
той здабытак, які нам трэба памнажаць.

Мы ўсе сталі сьведкамі страху і разгубленасьці 
рэжыму. Бо ўпэўнены ў сабе кіраўнік будзе 
шукаць згоды і кампрамісу, а не расколваць 
грамадзтва і цкаваць нязгодных. Мы пабачылі, 
што хцівыя ідэолягі няздольныя без дручкоў 
апрычнікаў-амапаўцаў перамагаць у дыскусіях. 
Мы яшчэ раз пераканаліся, што сёньняшні рэ-
жым ня можа дэмакратычна, бяз гвалту вый-
граць выбары.

Таму нам трэба працаваць далей. Найперш 
быць адзінымі ў словах і справах па вызваленьні 
палітвязьняў. Гэта прыярытэт нумар адзін. Але 
нельга забывацца пра іншую, арганічную працу, 
безь якой мы ня маем шанцаў на перамогу: па-
шыраць кола прыхільнікаў, спрыяць беларусам 
у кантактах з цывілізаваным сьветам, набліжаць 
момант, калі абсалютная бальшыня нашых люд-
зей убачыць беспэрспэктыўнасьць цяперашняй 
сыстэмы і запатрабуе свабодных і справядлівых 
выбараў, свабоды ў эканоміцы, вольнага слова 
ды пашаны да роднае мовы.

Лічу, што палітычная апазыцыя павінна менш 
зацыклівацца на пачуцьцях «супраць». Яна па-
куль ня стала ў вачах беларусаў пазытыўнай 
альтэрнатывай. Я за тое, каб у нас дамінавала 
слова «за». А галоўная наша перамога адбуд-
зецца пасьля таго, як мы пераможам у розумах і 
сэрцах нашых людзей. 

(Пададзена ў скарачэнні)

ПаўСтанцы, яКія Кантралююць уСхоДнія рэГіёны Краіны, 
ПаДцяГВаюць СВае Сілы ў БоК Сталіцы, яКая знахоДзіцца ў 
руКах Сілаў, ляяльных КаДафі.
Баі за падыхо-

ды да сталіцы
Учора ішло змаганьне 

за гарады Завія, Місурата і 
Сабрата, якія знаходзяцца 
вакол Трыпалі. Найбольш 
зацяты бой меў месца ў 
Завіі, дзе ўрадавыя сілы, 
узброеныя аўтаматамі 
і зэнітным кулямётам, 
атакавалі мячэць, у якой 
бараніліся паўстанцы, 
узброеныя паляўнічымі 
стрэльбамі. Паводле не-
каторых данясеньняў, бой 
трываў чатыры гадзіны, і 
ў ім загінулі больш за 100 
чалавек.

Тымчасам у сталіцы 
працягвалася пасьпешная 
паветраная эвакуацыя 
замежных грамадзянаў. 
Вашынгтон даў загад не-
каторым супрацоўнікам 
сваёй амбасады ў Трыпалі 

пакінуць краіну.
Паводле брытанскай 

газэты «Guardian», ня 
менш за палову лібійскага 
м і ж з е м н а м о р с к а г а 
ўзьбярэжжа знаходзіцца 
пад кантролем 
паўстанцаў.

Бін лядэн і 
наркотыкі

Учора з тэлевізійным 
зваротам да жыхароў 
Завіі зьвярнуўся Муамар 
Кадафі. У прамове, якая 
трывала паўгадзіны і ча-
сам мела бязладны і блы-
таны характар, лібійскі 
дыктатар абвінаваціў 
Усаму бін Лядэна, 
кіраўніка Аль-Каіды, у 
падаграваньні паўстаньня, 
кажучы, што бін Лядэн 
адурманіў паўстанцаў 
«галюцынагеннымі таблет-
камі ў каве з малаком».

Таго самага дня на 
лібійскім тэлебачаньні 
выступіў адзін з сыноў Му-
амара Кадафі, Сайф-аль-
Іслам Кадафі, які сказаў, 
што жыцьцё ў Трыпалі 
працякае «спакойна». 
Іншы сын, Саадзі, сказаў у 
інтэрвію «Financial Times», 
што ў сталіцы «50-60 
адсоткаў людзей працуюць 
нармальны», і паўтарыў 
за сваім бацькам, што 
пратэстоўцы дзейнічаюць 
пад уплывам «вельмі ма-
гутных» наркотыкаў, такіх 
як амфэтамін і экстазі.

П а д з е л е н а я 
армія

Экспэрты лічаць, што 
сілы, якія бароняць Муа-
мара Кадафі, былі сфарма-
ваныя лібійскім лідэрам 
на працягу шматлікіх 
гадоў па-за арміяй і не 

кантралююцца ягонымі 
генэраламі. Мяркуецца, 
што гэтыя сілы складаюц-
ца са спэцбрыгадаў, якімі 
камандуюць сыны Кадафі; 
вайсковых адзінак, сфар-
маваных на аснове клану 
Кадафі і яго саюзьнікаў; ды 
афрыканскіх наёмнікаў, 
якія маюць за сабою дось-
вед удзелу, сярод іншага, 
у грамадзянскай вайне ў 
Судане.

У лібійскай арміі бата-
льёны наогул сфармава-
ныя з прадстаўнікоў ад-
наго клану, ляяльнасьць 
да якога большая, чым да 
камандзіраў. Кадафі гэткім 
чынам стараўся падзяліць 
армію, каб пазьбегчы 
вайсковага перавароту 
супраць сваёй асобы, па-
добнага да таго, пры дапа-
мозе якога ён сам захапіў 

уладу ў 1969 годзе. Гэткая 
асаблівасьць арганізацыі 
лібійскай арміі давяла да 
таго, што некаторыя вай-
сковыя аддзелы перайшлі 
на бок паўстанцаў, як 
папярэдне зрабілі іхныя 
кланы.

Клан Кадафі кантра-
люе паветраныя сілы і 
мае большасьць сваіх 
прадстаўнікоў сярод вы-
шэйшага афіцэрскага эша-
лёну ў арміі. Гэтыя афіцэры 
застаюцца яму вернымі, 
паколькі яны могуць 
страціць найбольш, калі 
Муамар Кадафі страціць 
уладу, піша сёньняшняе 
выданьне «International 
Herald Tribune». 

25.02. 
“радыё Свабода”.

лібія: Паўстанцы 
бяруцца за сталіцу 

Галоўная ПаДзея  ПРАБЛЕМЫ эКАНОМІКІ

КУдА ПОдЕВАЛАсЬ 
НАША БОЛЬШАЯ 
ЗАРПЛАТА?

ДэмаКратычны рух

20 сьнежня мы прачнуліся ў іншай Беларусі. Спадае дурман перадвыбарчых абяцанак рэжыму, усё больш людзей усьведамляюць глыбіню сыстэмнага крызісу, 
у якім знаходзіцца краіна. Павальна растуць цэны, якія ўжо «зьелі» ўсе дасьнежаньскія падвышкі заробкаў, стыпэндыяў ды пэнсіяў. А ўлада зноў заганяе дзяржаву 
ў стан ізаляцыі ад цывілізаванага сьвету і працягвае кампанію дзяржаўнага тэрору супраць дэмакратычнай часткі грамадзтва. Пагроза страты спачатку 
эканамічнай, а пазьней і палітычнай незалежнасьці па-ранейшаму вісіць над Беларусьсю. 

СпоСабы здзекаў. «аМерыкаНка»

ОТ ЧЕГО и ПОЧЕМУ НАдО 
ЗАщищАТЬ БЕЛОРУссКих МУжЧиН

мужчины в Беларуси на вес 
золота
За последнее десятилетие 
структура населения по полу 
ухудшилась из-за более высо-
кого темпа роста смертности 
мужчин, особенно в трудоспо-
собном возрасте. И вот резуль-
тат — по данным переписи на-
селения 2009 года в Беларуси 
проживало 4 млн. 420 тыс. муж-
чин и 5 млн. 84 тыс. женщин. 
На тысячу мужчин в Беларуси 
приходится 1.150 женщин.
Мужчины меньше живут. По 
данным Минтруда, в послед-
ние два года показатель ожи-
даемой продолжительности 
жизни в Беларуси составил у 
мужчин — 64,7 года, у женщин 
— 76,5.
В 2009 году в Беларуси было 
зарегистрировано 810 тысяч 
вдов, а их доля в общей чис-
ленности женщин в возрасте 
от 15 лет и старше составила 
18%. По сравнению с данными 
переписи населения 1999 года 
численность вдов увеличилась 
на 5,4%, или 40,2 тысячи чело-
век.
«если жизнь излишне дело-
вая, функция слабеет поло-
вая»
Это из «Гариков на каждый 
день» Игоря Губермана. Бело-
русские мужчины много берут 
на грудь. Имеются в виду не 
только крепкие напитки, а от-
ветственность, прежде всего. В 
результате — синдром менед-
жера и неоправданные ожи-
дания. Появляются неврозы, 
сексуальные расстройства.
По оценкам специалистов, 
примерно 15—16% супруже-
ских пар в Беларуси бесплод-
ны. В последние годы отмечен 
значительный рост мужского 
бесплодия. Если 30 лет назад 
на 60—80% случаев женского 
бесплодия приходилось 20—
40% мужского, то теперь это 
соотношение составляет 50% 

на 50%.
Координатор программ Фонда 
ООН в области народонаселе-
ния в Беларуси (ЮНФПА) Татья-
на Гапличник говорит:
— Организм мужчины рано или 
поздно дает сбой, если его вос-
принимают только как добыт-
чика и не считаются с его пси-
хологическими и физическими 
потребностями. Важно, чтобы 
в семье не формировались 
гендерные стереотипы, то есть 
мальчикам не внушали, что они 
не имеют права на проявление 
чувств, на слезы и так далее. В 
числе прочего из-за этого они 
вырастают людьми, которые не 
способны выражать чувства, 
следить за своим здоровьем. 
В Беларуси вообще мало об-
ращают внимание на мужское 
здоровье. Хотя это важная 
составляющая демографиче-
ской проблемы. Критичным 
становится тот факт, что обще-
ство не обращает внимания на 
здоровье мужчин, а мужчины 
считают себя здоровыми, не-
смотря ни на что. К тому же с 
проблемами мужского здоро-
вья особо некуда обратиться. 
Если у женщин есть гинеколог, 
то у мужчины — только уролог. 
Если девочки могут пойти к 
детскому гинекологу, мальчи-
ки – только к педиатру.
Белорусские мужчины не-
множко советские
Хоть и живем мы в центре 
Европы, но мужчины, вырос-
шие в независимой Белару-
си, только-только вступают в 
самостоятельную жизнь. Вот 
почему так сильны еще сте-
реотипы, сформированные в 
советские времена, считает 
председатель правления МОО 
«Гендерные перспективы» 
Ирина Альховка.
— Мужчины в Беларуси имеют 
убеждение, что они добытчики, 
должны обеспечивать семью. 
Для кого-то это непомерный 

груз. А отказаться от него – 
значит, признать себя слабым, 
-- приводит пример эксперт. 
-- На Западе давно считается 
нормальным распределение 
обязанностей в семье, когда 
мужчина не считает зазорным 
помогать по дому и даже ухо-
дить в декретный отпуск. Не 
зря в английском языке есть 
слово, обозначающее мужчину 
в декретном отпуске.
В Западной Европе отпуск по 
уходу за ребенком берут даже 
мужчинами, занимающие вы-
сокие посты. В Беларуси отваж-
ных отцов, готовых уйти в де-
крет, всего около двух тысяч.
— Отличие белорусских муж-
чин от европейских в том, 
что традиционно домашние 
обязанности они считают жен-
скими. Даже если заработок 
мужа меньше заработка жены, 
и семья с его уходом в декрет 
много не потеряет, все равно 
такое решение дается нелегко, 
-- поясняет эксперт.
Белорусские мужчины отлича-
ются от европейских и тем, что 
они подвержены алкоголизму. 
И еще одна проблема — воз-
никшие вопросы, как правило, 
решаются через насилие.
— Европейцы владеют инфор-
мацией, как решать пробле-
мы ненасильственным путем. 
Белорусам ненасильственные 
методы коммуникации мало 
знакомы, -- считает Ирина 
Альховка. -- Это нередко про-
исходит потому, что у нас 
очень четкое распределение 
ролей — женщина-хозяйка, а 
мужчина-добытчик. Сила чаще 
всего считается признаком му-
жественности. Уход и избегание 
конфликта — признак слабо-
сти. В результате популярными 
являются агрессивный бизнес, 
агрессивная рекламная ком-
пания, агрессивный подход к 
решению проблем.

Виктор лИСтоПаДоВ.

Міхалевіч: Мяне 
катавалі ў сІЗА КдБ

А НОЧь ПОСЛЕ ВыБОРОВ ПОДОРВАЛА ДОВЕРИЕ К НИМ

«СІЗА КДБ ператварыўся ў 
канцэнтрацыйны лагер у цэн-
тры Мінска», — з такіх словаў 
пачалася шараговая прэс-
канферэнцыя Руху за Свабо-
ду, на якой нечакана з’явіўся 
экс-кандыдат у прэзідэнты і 
былы вязень «амерыканкі» 
Алесь Міхалевіч.

«Я павінен расказаць 
аб усім, павінен выканаць 
свой грамадзянскі абавязак, 
— працягваў Міхалевіч. — 
Адразу пасля затрымання 
мне ва ўльтыматыўнай фор-
ме было загадана выступіць 
па БТ з заявай, у якой я б 
асуджаў Плошчу. Калі я 
адмовіўся, мяне змясцілі ў 
камеру. А праз некалькі дзён 
пачаліся катаванні».

Міхалевіч расказаў, што асабліва жорсткія пыткі 
адбыліся з ім 10 студзеня — палітыку заводзілі 
рукі за спіну, надзявалі кайданкі, а потым падымалі 
рукі ўверх. Пры гэтым патрабавалі неабходных 
паказанняў. Менавіта пасля такіх працэдур Алесь 
пазваніў жонцы і папрасіў нікуды не ездзіць. «Аднак 
я ўдзячны Мілане, што яна зрабіла тое, што зрабіла», 
— кажа ён.

Алесь таксама перакананы, што падобныя здзекі 
прымяняліся і ў дачыненні да іншых вязняў КДБ: 
«Катаванні паўтараліся неаднаразова. Я думаю, што 
іншыя палітвязні таксама маглі стаць іх ахвярамі».

Праз два месяцы ламання Алеся вызвалілі пад 
падпіску аб нявыездзе, аднак з умовай стаць «сек-
сотам». «Мне далі на подпіс паперу, дзе я пагадзіўся 
супрацоўнічаць з КДБ. Я падпісаў яе і выйшаў на сва-
боду. Выйшаў для таго, каб усё гэта вам расказаць. 
Лічу сваю заяву публічнай адмовай ад супрацоўніцтва 
са спецслужбамі», — заявіў Міхалевіч. 

Заява
Нягледзячы на тое, што я, Алесь Міхалевіч, экс-

кандыдат у Прэзідэнты Рэспублікі Беларусь, звязаны 
падпіскай аб неразгалошванні таямніцы следства, 
я лічу, што мушу распавесці пра тое, што адбыва-
ецца з затрыманымі вязьняміі ў СІЗА КДБ; Галоўная 
«таямніца следства» — гэта метады, якія ўжываюцца 
для таго, каб змусіць людзей падпісаць вымаганыя ад 
іх паказанні і дэкларацыі. Я лічу, што супрацьзакон-
ныя дзеянні, якія парушаюць не толькі беларускае 
заканадаўства, але і міжнародныя дамовы, такія як 
Міжнародная канвенцыя супраць катаванняў, нель-
га прыкрываць «таямніцай следства».

Я адмовіўся зачытаць для ТБ заяву асуджэння 
іншых кандыдатаў. Выклікі да супрацоўнікаў КДБ 
пачаліся з першых гадзін затрымання, вяліся без ад-
ваката, пратакола, з парушэннем усіх працэсуальных 
нормаў. Прыблізна з 26 снежня, у адносінах да мяне 
пачалі прымяняцца дзеянні, якія з’яўляюцца ката-
ваннем.

Пры выхадзе з СІЗА КДБ у мяне канфіскавалі 
дзённік, які я там вёў штодня, але тое, што адбы-
лося, немагчыма сцерці з памяці. Асобныя факты 
пералічаныя ў дакуманце ніжэй.

Па ўрыўках фразаў, пачутых з-за дзвярэй, я 
зразумеў, што падобныя дзеянні прарабляюць і з 
іншымі актывістамі, якія адмаўляюцца даваць вы-
маганыя ад іх паказанні; Адвакатаў не дапускаюць 
толькі таму, каб зняволеныя не маглі паведаміць пра 
факты катаванняў. Я непакоюся пра лёс усіх вязняў, 
асабліва тых, якія не мелі сустрэчаў з адвакатамі з 
канца мінулага году. Я разумеў, што тое, што з намі 
робяць, скіравана на ламанне апазіцыйных лідараў. 
Для мяне выбар быў паміж двума варыянтамі: альбо 
застацца пад вартай да суду, альбо зрабіць выгляд, 
што я згодны выконваць патрабаванні супрацоўнікаў 
КДБ.

Я адкрыта заяўляю, што ніколі не быў і не буду аген-
там Камітэта дзяржаўнай бясьпекі! Сваёй публічнай 
заявай я здымаю з сябе абавязак, які быў пазначаны 
ў паперы.

Я разумею, што ўжо да канца гэтага дня я магу 
патрапіць назад у СІЗА, і што стаўленне да мяне на 
гэты раз будзе непамерна’ больш жорсткім; Але я 
хачу зрабіць усё магчымае, каб выратаваць тых, хто 
яшчэ застаецца за кратамі, каб аблегчыць лёс гэтых 
людзей, каб спыніць катаванніі; Я хачу каб у іх была 
магчымасць выйсці на свабоду не зламанымі, не 
стаўшымі на шлях супрацоўніцтва, а перадусім про-
ста жывымі.

У сваім выступе я адмыслова не раскрываю імёнаў 
супрацоўнікаў і іншых акалічнасцяў следства; Але 
ўсе незаконныя дзеянні ў адносінах да мяне, разам з 
указаннем канкрэтных фактаў, я выклаў у заяве, якую 
накіроўваю ў Пракуратуру, а таксама ў форме, якая 
будзе накіравана спецдакладчыку ААН па праблеме 
катаванняў.

Лічу, што пракуратура мусіць правесьці праверку 
і спыніць зверствы.

Разам з тым, я зрабіў падрабязнае апісанне ўсяго, 
што са мной адбывалася, і накіраваў на захаван-
не ў надзейнае месца; Гэтыя сведчанні з’явяцца ў 
публічнай прасторы, у выпадку калі мяне зноў за-
трымаюць і змесцяць пад варту;

Я зраблю ўсё магчымае, каб знік канцлагер у цэн-
тры Мінску.”

алесь Пілецкі, «наша ніва» ( у скарачэнні)

Как говорится в итоговом докладе миссии на-
блюдателей Бюро по демократическим институ-
там и правам человека ОБСЕ, который опубли-
кован 22 февраля, президентские выборы 19 
декабря 2010 года в Беларуси были отмечены 
«нехваткой независимости и беспристрастности 
избирательных комиссий», неравными условия-
ми кандидатов и дефицитом прозрачности в клю-
чевых стадиях избирательного процесса.

«Ночь после выборов была омрачена задер-
жанием почти всех кандидатов в президенты, а 
также сотен граждан, среди которых журналисты, 
правозащитники и представители гражданского 
общества», — говорится в докладе. В нем также 
отмечается, что большинство задержанных участ-
ников «несанкционированной, как объяснили 
белорусские власти, акции» были приговорены 
судами к административным арестам и штрафам. 
Кроме того, было возбуждено уголовное дело по 
факту массовых беспорядков.

«Все эти обстоятельства подорвали доверие к 
выборам», — говорится в заключении миссии.

Остается проблемой качество и точность из-
бирательных списков, так как не существует 
централизованного и компьютеризированного 
регистра.

По сравнению с предыдущими избирательны-

ми кампаниями БДИПЧ отмечает улучшения, так 
как кандидаты имели возможность беспрепят-
ственно общаться с избирателями, но не было 
равных условий между девятью альтернативны-
ми кандидатами и действующим президентом, 
который использовал административный ресурс.

Кроме того, по мнению миссии, государствен-
ные СМИ при освещении избирательной кампа-
нии не были объективны и независимы. Негосу-
дарственные печатные и электронные СМИ стали 
для избирателей важным источником информа-
ции о кандидатах.

В докладе отмечается, что в Беларуси нет эф-
фективного механизма подачи жалоб в ходе из-
бирательной кампании или обжалования резуль-
таты выборов в Верховном суде.

Отмечая некоторые улучшения как в проце-
дуре досрочного голосования, так и непосред-
ственно в день выборов, БДИПЧ подчеркивает, 
что всю картину испортил подсчет голосов, ко-
торый международные наблюдатели характе-
ризуют как «плохой или очень плохой» почти на 
75% посещенных ими участков. «Подсчет голосов 
проводился в тишине, в нетранспарентной мане-
ре, что серьезно ставит под сомнение результат», 
— говорится в докладе.

татьяна Коровенкова, БелаПан.

ВсЮ КАРТиНУ исПОРТиЛ 
ПОдсЧЕТ ГОЛОсОВ, 

1. 10 студзеня “ахоўнікі ахоўнікаў” 
— людзі ў чорных масках без апаз-
навальных знакаў -вывалаклі з ка-
меры, сілай пачапілі кайданкі ззаду, 
паднялі іх так, каб апусціць тварам 
да бетоннай падлогі. Спусцілі па 
вінтавой лесьвіцы ў падвальнае па-
мяшканне. Сказалі, выварочваючы 
рукі за спіной максімальна высока 
ўверх, пакуль не пачалі хрусцець су-
ставы, што я павінен выконваць усё, 
што ад мяне патрабуюць. Трымалі 
рукі падвешанымі за кайданкі доўга 
і падымалі вышэй і вышэй, пакуль 
не сказаў, што буду выконваць усё. 
Супрацоўнікаў ізалятара пры гэтым 
не было нават на калідорах.

2. Сістэматычна — па 5–6 разоў 
на суткі — выводзілі «на обыск» — 
на асабісты дагляд. Падчас гэтага 
ставілі голымі «на расцяжку», падся-
каючы ногі амаль да поўнага шпага-
та. Калі падсякалі ногі, адчувалася, 
як ірвуцца звязкі. Ставілі голымі на 
адегласці каля метра ад сцяны, пры-
мушаючы абаперці рукі на сцяну, у 
памяшканні, дзе тэмпература не пе-
равышала 10 градусаў. Трымалі так 
па 40 хвілін, пакуль не ацякалі рукі. 

Некалькі разоў патрабавалі, каб 
рукі клаў на сцяну далонямі навонкі 
і так стаяў.

3. Падчас так званага асабістага 
дагляду ўсіх выганялі ў халоднае 
памяшканне распранутымі дага-
ла і прымушалі выконваць рэзкія 
прысяданні па некалькі дзясяткаў 
разоў. Вязням са слабейшым 
здароўем падчас гэтага рабілася 
кепска, але “людзей” у масках гэта 
не спыняла.

4. На ноч не выключалі дзён-
нае святло, патрабавалі класціся 
тварам пад лямпу, забаранялі на-
крываць твар хусткай, «чтоб відеть 
ліцо». У выніку пачаў псавацца зрок. 
Загадвалі спаць, павярнуўшыся 
тварам да «вочка» ў дзвярах, за гэ-
тым сачылі бесперапынна — калі 
ты паварочваўся ў сне, заходзілі і 
будзілі, прымушаючы легчы, як за-
гадана. Фактычна гэта вылівалася ў 
катаванне адсутнасцю сну.

5. Фарбавалі падлогу ў камеры 
фарбай на ацэтоне, і патрабавалі 
знаходзіцца ў памяшканні, якое 
фактычна не праветрывалася, да 
поўнага высыхання фарбы. Такое 

ўздзеянне доўжылася болей за со-
рак гадзінаў запар.

6. У саміх камерах тэмпература не 
перавышала 10 градусаў, ацяплення 
практычна не было. На сцяне была 
чорная плесня, якая разрасталася, 
калі зачынялі фортку.  Паведамілі, 
што мая камера павінна хадзіць да 
доктара толькі па чацверах (замест 
прапісанай у правілах магчымасці 
наведаць па запатрабаванні). 
Падчас вымярэння ціску доктар 
забараняў вязню глядзець на апа-
рат, каб той, каму мераюць ціск, не 
бачыў паказанні. Запісваў гісторыю 
хваробы ў журнал, зачыняючы яго 
паперкай. Выганялі на прагулку ў 
мароз усіх, нават тых, хто запісаўся 
да доктара, не кажучы пра тых, у 
каго не было цёплых рэчаў.

7. Не пускалі адваката, хаця 
вольныя памяшканні заўсёды былі 
— мы бачылі пустыя кабінеты па 
дарозе на ўласныя допыты. (Ніхто 
з нас не атрымаў магчымасці су-
стрэцца з адвакатам сам-насам. 
Гэта было зроблена адмыслова, каб 
пазбавіць магчымасці распавесці 
пра катаванні).

СВет Пра БеларуСь  Палітычныя заКлаДніКі

Сацыяльныя Пытанні

КАНДыДАТ У ПРЭЗІДЭНТы АЛЕСь МІХАЛЕВІЧ  28 ЛЮТАГА  НА ПРЭС-КАНФЕРЭНЦыІ Ў МІНСКУ 
РАСПАВЁЎ, ШТО ПАДВЯРГАЎСЯ КАТАВАННЯМ У СІЗА КДБ. ТАКСАМА ЁН РАСКАЗАЎ, ШТО ЎМОВАй 
ВыЗВАЛЕННЯ З СІЗА БыЛА ПАДПІСКА АБ СУПРАЦОЎНІЦТВЕ З КДБ.

В ДЕНь ЗАщИТНИКОВ ОТЕЧЕСТВА «ЗАВТРА ТВОЕй СТРАНы» ИщЕТ ОТВЕТ НА ВОПРОС: КАКИЕ 
ОНИ, БЕЛОРУССКИЕ МУЖЧИНы, ОТ ЧЕГО И ПОЧЕМУ ИХ САМИХ СЛЕДУЕТ ЗАщИщАТь.


